
Inizjattiva ta� l-Unjoni Ewropea

L-immaniġġjar tad-Diversità –
x’jiswa għall-kummerċ?

>>>>>   Benefiċċji tad-diversità

X’nifhmu b’diversità? 
Barra milli tiżgura li nies minn gruppi differenti ma jisfawx 

vittmi tad-diskriminazzjoni, l-għarfien tad-diversità jfisser li 

wieħed jifhem kif id-differenzi u x-xebh bejn in-nies jistgħu 

jintużaw għall-ġid ta’ l-individwu, l-organizzazzjoni u tas-

-soċjetà kollha kemm hi. L-immaniġġjar tad-diversità tagħna, 

billi niżguraw li jkun hemm il-ġustizzja u l-ugwaljanza, qed isir 

mhux biss “ħaġa tajba” iżda wkoll obbligu f’dinja kumplessa li 

dejjem qed tinbidel. 

X’inhu li qed ipoġġi d-diversità 
fuq l-aġenda?         
M’hix biss il-leġislazzjoni l-ġdida li qed iġġiegħel lill-organiz-

zazzjonijiet jaħsbu dwar l-immaniġġjar tad-diversità. Hemm 

involuti wkoll bidliet soċjali u ekonomiċi.

Bidla Demografika

Il-pajjiżi Ewropej kollha għaddew (u għadhom għaddejjin) 

minn bidla drammatika fil-popolazzjonijiet tagħhom, u dan 

jolqot it-tip ta’ nies li nimpjegaw; in-nies li nwasslulhom il-pro-

dotti u s-servizzi tagħna; u dawk li mingħandhom nixtru 

l-prodotti u s-servizzi. Per eżempju:

Hemm liġijiet ġodda li jipprojbixxu d-diskriminazzjoni, il-

-fastidju u l-vittimizzazzjoni ta’ l-impjegati minħabba oriġini 

razzjali jew etnika, diżabilità, età, orjentament sesswali, 

u reliġjon jew twemmin. Kull organizzazzjoni jeħtieġ tara 

kif twaqqaf id-diskriminazzjoni f’dawn l-oqsma kollha.

Iżda għal ħafna organizzazzjonijiet li jimxu mal-leġislazzjo-

ni dan hu biss l-ewwel pass. 

Dawn jistgħu jagħmlu pass ieħor biex isiru “organizzazzjo-

nijiet ta’ għażla”: jaraw kif id-diversità tan-nies tista’ tin-

tuża b’mod li jikber il-valur ta’ l-organizzazzjoni u jiżdiedu 

l-vantaġġi li għandha. Ħafna nies illum jaqblu li hu ta’ 

importanza kbira, kemm għall-organizazzjonijiet u kemm 

għall-individwi, li d-diversità tingħata valur u titqiegħed fil-

-prattika. 

Iżda l-benefiċċji pożittivi ma jiġux awtomatikament għaliex 

ikun hemm id-diversità fost il-ħaddiema. Biex id-diversità 

tagħti l-frott, jeħtieġ li tkun immaniġġjata b’mod effettiv. 

> Numru qed jiżdied ta’ nisa deħlin fis-suq tax-xogħol u li qed 

isiru imprendituri.

> Il-migrazzjoni ħolqot popolazzjoni multi-kulturali u multi-

-etnika ma’ l-Ewropa kollha.

> Nies b’diżabilità, u omosesswali u lesbjani, per eżempju, 

qed jisfidaw l-istereotipi.

> L-età medja tal-forza tax-xogħol qed tikber; hemm anqas 

żgħażagħ milli anzjani fil-forza tax-xogħol.

Dawn il-bidliet ifissru li mudelli tradizzjonali ta’ impjiegi, kon-

sum, mod kif jaħsbuha n-nies, qed isiru antikwati. 

L-organizzazzjonijiet li qed jirnexxu jifhmu dawn il-bidliet 

u qed jieħdu vantaġġ minnhom.

Tibdil f’dak li jistennew in-nies

Qed isir aktar evidenti li n-nies jagħtu kas tad-dimensjoni 

soċjali u etika ta’ xogħolhom u tal-mod kif jikkunsmaw il-pro-

dotti u jużaw is-servizzi. It-twemmin ewlieni tal-pubbliku 

f’dan il-qasam hu l-idea li l-organizzazzjonijiet għandhom jit-

trattaw lill-impjegati b’mod ġust. L-impjegati wkoll qed jisten-

new aktar minn min jimpjegahom, kemm li jkunu ġusti fil-

-mod kif jimxu u kemm fl-għajnuna li jagħtu lill-ħaddiema; 

per eżempju, ħinijiet tax-xogħol aktar flessibbli u bilanċ aħjar 

bejn ix-xogħol u l-ħajja. Ir-ritmu mgħaġġel tal-bidla jfisser li 

wieħed ma jistax jaqbad u jissoponi li l-kulturi, il-valuri, il-gos-

ti u l-ħtiġijiet se jibqgħu l-istess. Dawk li jinvestu f’organiz-

zazzjonijiet jew jiffinanzjawhom qed jistennew dejjem aktar 

li jaraw id-diversità. It-teknoloġija tagħti lin-nies aċċess akbar 

għall-informazzjoni. 

X’inhuma l-benefiċċji ta’ 
l-immaniġġjar effettiv 
tad-diversità?
Riċerka reċenti dwar organizzazzjonijiet ma’ l-Ewropa kollha 

turi li organizzazzjoni mżewwqa, jekk tkun mibnija u mmexxi-

ja sew, tgawdi minn benefiċċji reali. Dan jgħodd kemm għas-

-settur privat u kemm għal dak pubbliku jew dak li ma jope-

rax għall-profitt; għall-organizzazzjonijiet il-kbar u għal dawk 

żgħar. L-istrateġiji ta’ l-immaniġġjar tad-diversità jistgħu jgħi-

nu biex tinħoloq rabta bejn l-aspetti interni u dawk esterni 

tal-ħidma ta’ organizzazzjoni. Għalkemm kull organizzazzjoni 

jeħtieġ li tiffissa l-prijoritajiet tagħha, dawn il-benefiċċji jin-

kludu l-ħila li:

> Tattira, tirrekluta u żżomm miegħek nies minn bażi 

ta’ “talent” usa’.

> Tnaqqas l-ispejjeż ta’ meta jitilquk in-nies u ta’ 

l-assenteiżmu. 

> Tgħin lill-impjegati jkunu aktar flessibbli u jwieġbu 

aħjar għas-sejħiet li tagħmlilhom. 

> Tkattar l-impenn, il-moral u l-“isforzi diskrezzjonarji” 

ta’ l-impjegati.

> Timmaniġġja aħjar l-impatt tal-globalizzazzjoni u 

l-bidla teknoloġika.

> Tkattar il-kreattività u l-innovazzjoni. 

> Tifhem aħjar kif għandek topera f’kulturi differenti.

> Tifhem aħjar il-ħtiġijiet tal-konsumaturi u klijenti 

attwali tiegħek. 

> Tgħin fl-iżvilupp ta’ prodotti, servizzi u strateġiji 

ta’ promozzjoni tal-bejgħ ġodda. 

> Ittejjeb il-fama u d-dehra ta’ l-organizzazzjoni 

ma’ l-istakeholders esterni. 

> Toħloq opportunitajiet għal gruppi żvantaġġjati 

u tibni l-koeżjoni soċjali.

Xi eżempji ta’ x’jistgħu 
jagħmlu l-organizzazzjonijiet
Organizzazzjoni  1

Organizzazzjoni li toffri servizzi finanzjarji introduċiet firxa 

ta’ għażliet ta’ xogħol flessibbli li jaħsbu fil-ħtieġa ta’ l-impje-

gati li jibbilanċaw ix-xogħol mar-responsabbiltajiet familjari; 

dawn l-għażliet għarfu wkoll li r-responsabbiltajiet ta’ l-irġiel 

u tan-nisa jistgħu jkunu differenti fi stadji differenti tal-kar-

riera tagħhom. Dan il-pass wassal direttament għal żjieda fin-

-numru ta’ nisa li ġew lura għax-xogħol wara li ħadu l-frank 

tal-maternità, titjib li sata’ jitkejjel fis-sodisfazzjon ta’ l-impje-

gati, u tnaqqis fl-ispejjeż li kienu jsiru ħtija tat-tluq ta’ ħaddie-

ma minn mal-kumpanija.

Organizzazzjoni 2

It-twaqqif ta’ netwerk ta’ sħubijiet bejn xi ħwienet lokali 

u gruppi ta’ nies b’diżabilità wasslet biex il-ħaddiema tal-ħwi-

enet saru jifhmu aħjar il-ħtiġijiet tan-nies b’diżabilità 

u għalhekk setgħu jaqduhom aħjar. Għalkemm il-motivazzjoni 

tal-kumpanija kienet il-valur tas-solidarjetà, il-bejgħ lin-nies 

b’diżabilità żdied u l-ambjent fil-ħwienet tjieb għall-klijenti 

kollha. 

Organizzazzjoni  3

Kumpanija ta’ l-inġinerija u t-teknoloġija fasslet, flimkien mat-

-trejdjunjons tagħha, politika favur id-diversità, li magħha 

kien marbut programm kontra l-fastidju u favur “ir-rispett fuq 

il-post tax-xogħol”. Wara t-tnedija ta’ din il-politika, li tħab-

bret b’ħafna pubbliċità, il-kumpanija żiedet bil-kbir in-numru 

ta’ ħaddiema nisa gradwati. Hi setgħet tingaġġa n-nisa f’qa-

sam li fih in-nisa kienu tradizzjonalment minoranza żgħira. 

Organizzazzjoni  4

Kumpanija tal-bejgħ riedet iżżid in-numru ta’ ħaddiema ta’ 

fuq il-50 sena biex tirrifletti aħjar il-bażi tal-klijentela tagħha. 

Għalhekk żviluppat metodi differenti ta’ reklutar u ta’ kif il-

-ħaddiema jiddaħħlu fil-ħajja tal-kumpanija, programmi 

ġodda, u firxa ġdida ta’ arranġamenti tax-xogħol. Kien hemm 

titjib notevoli fil-lealtà u l-affidabilità tal-ħaddiema, u dan 

wassal għal tnaqqis fl-ispejjeż tar-reklutar u għal aktar bejgħ 

lil klijenti anzjani.

Organizzazzjoni  5

Bank f’zona bi proporzjon għolja ta’ minoranzi etniċi beda 

jimpjega ħaddiema lokali li kienu jitkellmu b’ilsien il-komunità 

minoritarja, jirranġa l-post mill-ġdid, u jiżviluppa kuntatti ma’ 

negozji lokali li s-sidien tagħhom kienu membri tal-minoran-

za. Dan l-għemil, flimkien ma’ prodotti u komunikazzjoni 

maħsubin apposta għall-minoranzi, wassal għal żjidiet kbar 

fil-kummerċ. Stħarriġ indipendenti wrew li l-kumpanija kellha 

fama tajba fl-inħawi lokali.

Organizzazzjoni  6

Organizzazzjoni fis-settur pubbliku waqqfet netwerk ta’ 

gruppi għal minoranza etniċi, nisa, omosesswali u lesbjani. 

Wara li għamlet hekk, setgħet tagħti ħarsa sew lejn it-tip ta’ 

servizz li kienet qed toffri lis-sezzjonijiet differenti tal-komu-

nità. Bl-użu tal-ħiliet u ta’ dak li kienu jafu l-ħaddiema 

tagħha, l-organizzazzjoni setgħet ittejjeb is-servizz li kienet 

tagħti, tikkomunika aħjar ma’ medda usa’ ta’ gruppi ta’ kli-

jenti, u tnaqqas il-ħela kkaġunat min-nuqqas ta’ fehim.

Biex dan kollu jsir
L-immaniġġjar tad-diversità hu vjaġġ, u mhux sempliċement 

proġett! Iżda hemm xi oqsma ewlenin li għandek tqis:

> Identifika u agħraf it-tipi ta’ diversità li huma importanti.

> Aħdem ma’ stakeholders differenti biex tifhem aħjar 

il-valur ta’ dak li qed toffri l-kumpanija tiegħek.

> Għid x’qed tagħmel lill-impjegati, lill-konsumaturi, 

lill-klijenti, lill-investituri, min qed jiffinanzja, eċċ.

> Aċċerta ruħek li n-nies jafu xi tfisser id-diversità għalihom 

u għal xogħolhom.

> Żomm għajnejk fuq l-impatt ta’ l-istrateġija tiegħek 

għall-immaniġġjar tad-diversità.

> Żviluppa politiki u prattiki li juru u jqiegħdu fil-prattika 

l-impenn tiegħek li timmaniġġja d-diversità.

> Ibni l-appoġġ u l-fiduċja tan-nies ġewwa u barra l-organizz

azzjoni.

> Tgħallem mingħand oħrajn u kejjel skond standard fiss dak 

li tkun qed tagħmel.

Mějte na paměti, že využívání rozmanitosti se musí stát 

organickou součástí života vaší společnosti!  

Dan hu wieħed minn serje ta’ Fuljetti bil-Fatti li jagħtu 

tagħrif bażiku dwar il-Politika ta’ l-Unjoni Ewropea 

Kontra d-Diskriminazzjoni, u wkoll pariri prattiċi dwar 

kif l-organizzazzjonijiet u l-individwi jistgħu jevitaw u 

jikkumbattu d-diskriminazzjoni. Biex issir taf aktar dwar 

il-kampanja “Iva għad-Diversità. Le għad-Diskriminazzjoni.” 

li qed issir ma’ l-UE kollha, u tikseb tagħrif dwar il-qagħda 

fl-Istat Membru tiegħek, żur il-websajt tagħna: www.stop-

discrimination.info


